
Martin Bundi e ses engaschament per la lingua e cultura rumantscha. Tranter auter é el
s’engascha sur blers onns per garantir en Svizra a livel constituziunal la posiziun dal ru-
mantsch sco linguatg uffizial. Dal 1971 ad ina sesida tar la Lia Rumantscha: Willy Dolf,
Martin Bundi, Gion Deplazes, Rico Falett, Flurin Darms, Hendri Spescha e Gion Martin Pe-

lican (da dretga).

Martin Bundi e ses engaschament per natira ed ambient. La stad 2000 tar ils Lais da Ma-

cun. Sco president da la cumissiun federala dal Parc Naziunal Svizzer ha el pudi purtar
si daI'Engiadina la tavla uffiziala en occasiun da I'engrondiment dal parc en quel territo-
ri da Macun. In term impurtant en l'istorgia dal Parc Naziunal Svizzer, in‘instituziun che

Martin Bundi ha presidia durant ils onns 1991 enfin 2000.

In vair Grischun, cun chantuns e sensori

Per la mort da Martin Bundi (1932-2020): Politicher, istoricher e promotur dal rumantsch

DAD AUGUSTIN BEELI / FMR

M El saja sta ina «furmicla publicisti-
can, titulescha Linard Candreia il 2012
en il cudeschet per I'anniversari da
I'80avel da Martin Bundi. En ina publi-
caziun giubilara aveva ina retscha da
persunas da politica, cultura e furma-
ziun scrit in parairi persunal davart il
scolast, politicher ed istoricher bar-
mier Martin Bundi. Quella publicaziun
descriva il meglier vita ed ovra dal trapas-
sa. Il di da Bumaun 2020 & Martin Bun-
di mort en la vegliadetgna dad 87 onns.
El ¢ in dals protagonists da la politica e
da la cultura dal Grischun. Ses merits én
vasts ed entschaivan en ses vitg nativ:
Lonn 1961 ha el funda 'Uniun da mu-
sica da Sagogn. El ha dirigi quella, pli
tard la musica instrumentala da Favugn.
Tranter 1969 e 1974 ha el er edi en fur-
ma d’in cudesch sias retschertgas davart
I'istorgialocala da Sagogn. El eralosch da
derivar da Sagogn. En quest lieu posse-
deval'uvestg Tello en il medieval tempriv
in bain central ch’el ha testamenta 'onn
765 a la claustra da Mustér. Listoriograf
ha inizia tranter auter las exchavaziuns
archeologicas dals onns 1964 enfin 1968
a Sagogn. Quellas han purta a la glisch
numerus novs fatgs per l'istorgia dala co-
lonisaziun en il Grischun.

Reconquista il
sez socialdemocratic
Durant sia lunga activitad n’han las ideas
da Martin Bundi betg adina chatti amis.
El era ina persuna dals principis, ad el
gievi per la chaussa, el n’¢ mai sta ina ban-
diera. En circuls da la politica vegni ditg
ch’el fissia daventa cusseglier guvernativ,
sch’el fissia std en la «dretga» partida.

Martin Bundi - davant sia chasa sin il Hegisplatz a Cuira I'onn 2013 cura ch’el ha survegni il Premi grischun da cultura.

Trais giadas, ils onns 1978, 1982 ¢ 1986
ha il pussant bloc burgais impedi quai.
Da chasa anora democrat era el daventa
il onns sessanta in «cotschen», in socia-
list. En la patria han ins frena, sin plaun
federal dentant beneventa e promovi el.
Lonn 1975 ha alura il pievel grischun,
cunter tuttas resalvas burgaisas, tramess
Martin Bundi a Berna. Igl era gartegia ad
el da reconquistar il mandat pers I'onn

ziunal, dal 1975 enfin 1995. La delegaziun parlamentara grischuna dal 1979: lIs cussegliers

naziunals Dumeni Columberg, Toni Cantieni,

Leon Schlumpf, Luregn Mathias Cavelty e

Martin Bundi ed ils dus cussegliers dal chantun Ulrich Gadient e Christian Jost (da san.).

1963. Durant 20 onns, enfin dal 1995,
ha el presti e muventa fitg bler. Er davos
las culissas ha el instrada e contrahi cun
insistenza per soluziuns persistentas.

Passa 150 publicaziuns
La politica ¢ stada si'occupaziun parzia-
la. Cunzunt ¢ Martin Bundi sta scolast al
seminari da magisters a Cuira, istoricher
e perscrutader. El ha rendi accessibel

nundumbraivlas funtaunas istoricas e
publitga sias descripziuns, analisas e scu-
vertas. En la Biblioteca chantunala datti
dapli che 150 titels da cudeschs e publi-
caziuns or da sia plima. Il trapassa n’¢
uschia betg mo sta ina furmicla publici-
stica, mabain in mammut da listorgia
grischuna. Surtut era pervi da questa la-
vur istoriografica ¢ el vegni undra dal
2013 cun il Premi grischun da cultura.

Martin Bundi ed il punct culminant da sia carriera politica: Lonn 1986 ha il socialdemo-
crat pudi presidiar il cussegl naziunal. Suenter sia elecziun, ils 2 da december 1985, én
el e sia dunna Kéthi Bundi-Mittner arrivads cun in tren spezial a Maiavilla e vegnids be-
neventads da la populaziun.

Il VUSCHS

«El vegn a mancar»

«Lovra istorica da Martin Bundi ¢ col-
liada stretgamain cun ses engaschament
public sco promotur da linguatg e poli-
ticher. Sin plaun naziunal ési gartegia ad
el cun grond success da trair a niz las pus-
saivladads cun ils instruments dal parla-
ment. Martin Bundi & std tut auter
ch’ina persuna davos la glina. El n'era
betg fixa sulettamain sin il Grischun e la
Svizra. El ¢ s'engascha adina per ils dretgs
umans e la democrazia, cun curaschi ci-
vil ¢ el adina s'exprimi tar dumondas ac-
tualas. Sco perscrutader ed autur da cu-
deschs e concepts tar I'istorgia grischuna
e dumondas da la politica e cultura ac-
tuala ¢ el sa participa enfin il davos a la
discussiun publica. Tranter sias bleras
publicaziuns registradas en las bibliote-
cas ¢n ovras da standard sco per exempel
«Zur Besiedlungs- und Wirtschaftsge-
schichte Graubiindens im Mittelalter
(1982) e «Frithe Beziechungen Graubiin-
dens zu Venedig» (1988). Sin nundum-
braivlas turas e lungas excur-
siuns ha 'engascha protectur da la nati-
ra ed ambient perscruta il territori da
cultura alpin, ina zona influenzada fer-
mamain da listorgia. Sias conuschien-
tschas stupentas dals lieus ha el integra
en bleras da sias publicaziuns ch’han adi-
na pledenta in vast publicum.»
Georg Jiger, ant. manader da Ulnstitut per la
perscrutaziun da la cultura dal Grischun

«Dasper la politica e I'istorgia steva il ru-
mantsch fitg a cor a Martin Bundi. Ses
messadi: Dar e far tut quai che quel
dovra per viver e sa sviluppar. El ha
gronds merits per il nov artitgel da lin-
guas da 1996 en la Constituziun federa-
la che dat al rumantsch il status sco lin-
gua uffiziala svizra e ferms dretgs en
Iagen territori. Cun ses spiert avert e sia
savida era Martin Bundi en ed ordaifer il
Grischun in partenari da discussiun fitg
stimd en dumondas dal linguatg. Tge che
stuess succeder per garantir a quel in
avegnir pli segir ha el ditg en bleras radu-
nanzas e suprastanzas e descrit cler e bain
en pliras publicaziuns. Che sias propo-
stas na crudavan ils ultims onns betg da-
pertut sin il terren fritgaivel ch’el avess
spetga era trist, betg mo per el. Uss man-
can sia vusch e ses engaschi per adina.
Sias ponderaziuns valan ed obligheschan
dentant vinavant. Accumpagnaders ed
admoniders sco Martin Bundi dovra ina
minoritad sco la nossa oz pli che mai. El
vegn a mancar. El resta en nossa meglra
memoria.»
Bernard Cathomas, ant. secretari
da la Lia Rumantscha, Cuira

«Martin Bundi ¢ st in lavurer serius ed
insistent. Ses enorm engaschament So-
cial, cultural ed ecologic halascha a Ber-
na ed en il Grischun fastitgs persistents.
A la Partida socialdemocratica ha el
avert en il Grischun las portas per vasts
circuls da la populaziun lunsch sur ils
mirs da la citad da Cuira. Quai han adi-
na cumprova ses resultats grondius a
chaschun d’elecziuns. Sco president da
la cumissiun federala dal Parc naziunal
ha ¢l presta ina contribuziun impurtan-
ta d’integrar la platta singulara dals Lais
da Macun en il perimeter dal Parc na-
ziunal.»
Andrea Himmerle,
ant. cusseglier nagiunal, Pratval

«In grond Grischun, in grond istoriograf
e scienzid, in char ami ans ha banduna ed
ans vegn a mancar. Martin Bundi ¢ er std
in grond ami dal Grischun talian. El ha
gl profunda chapientscha per la realitad
da las valladas talianas dal Grischun.
Uschia ha el mess quella en in vast con-
text istoric e geografic e mana ella cun
success betg sulettamain tar ils scien-
ziads. A generaziuns da studentas e stu-
dents ha Martin Bundi intermedia quel-
la realitad e sensibilisa quellas e quels per
la trilinguitad. Il Grischun talian ed il
Grischun avessan urgentamain da ba-
segn da numerus Martin Bundis.»

Sacha Zala, istoricher
ed ant. president Pro Grigioni Italiano, Berna

